
11-25/MOC-00013. Erabakia, zeinaren bidez Nafarroako Gobernua premiatzen baita Nafarroako Osasun Publikoaren eta Lan Osasunaren Institutuak Elikadura Osasungarriaren Nafarroako Estrategia osatu dezan, populazioaren arriskuak desagerraraziko dituzten neurriak hartuta
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko martxoaren 20an onetsitako erabakia, zeinaren bidez Nafarroako Gobernua premiatzen baita Nafarroako Osasun Publikoaren eta Lan Osasunaren Institutuak Elikadura Osasungarriaren Nafarroako Estrategia osatu dezan, populazioaren arriskuak desagerraraziko dituzten neurriak hartuta. Hona testua:
“Nafarroako Parlamentuak Nafarroako Gobernua premiatzen du: 
1. Nafarroako Osasun Publikoaren eta Lan Osasunaren Institutuak osa dezan egungo “Elikadura Osasungarriaren Nafarroako Estrategia”, nutrizioari eta bizitza aktiboa eta osasungarria izateko ohiturei buruzko heziketa ardatz duena, populazioaren arriskuak desagerraraztera bideratutako neurriekin: haurrek elikagai ultraprozesatuak –gantz aseetan eta/edo azukre sinpleetan aberatsak direnak– , bai eta edari energetikoak eta/edo edari azukretsuak eskuratzeko dituzten aukerak mugatuz edo debekatuz (Galizia). Orobat, haurrei eta nerabeei zuzendutako produktu horien merkaturatzerako oinarrizko nutrizio-irizpideak ezarriz. Eta elikagai eta edarien nutrizio-etiketatzeari, propietate osasungarrien adierazpenei eta sustapen komertzialari buruzko arauak sendotuz.
2. Elikadura-ingurune osasungarriak bermatu ditzan ikastetxeen inguruetan, zonifikazio-politikak ezarriz, oso osasungarriak ez diren jakien saltokien presentzia mugatzeko eskoletatik, eskola-ibilbideetatik eta haur-parkeetatik gertu, Nafarroako Dietista-nutrizionisten Elkargo Ofizialak gomendatzen duenari jarraituz. 
3. Presta dezan, Nafarroako Dietista/Nutrizionisten Elkargoaren partaidetzarekin, Elikadura Osasungarriaren Nafarroako Estrategia bat, nafar populazioaren elikaduraren alorreko politiken esparru orokorra izanen dena.
Nafarroako Parlamentuak Espainiar Estatuko Gobernua premiatzen du garatu dezala lege-mailako arau bat haurrei zuzendutako elikagai eta edarien publizitatea arautuko duena eta haurren kolektiboa babestuko duena elikagai ultraprozesatu eta edari energetiko eta/edo azukretsu horietatik, eta produktu horiek zergapetzeko politika fiskal bat”.
Iruñean, 2025eko martxoaren 21ean
Lehendakaria:  Unai Hualde Iglesias

